
1. SARRERA

Prozesu honetako emaitza nagusia Lemoako Berdintasunerako Herritarren Gunea

martxan jartzeko xehetasunen definizioa izan da.

Lemoako Berdintasunerako Herritarren Gunearen izaera definitzen duten hiru kontzeptu

nagusiak, prototipo izaera, partaide berriei zabalik egotea eta gardentasuna dira.

Lemoako Berdintasunerako Herritarren Gunea prototipo eran abiatuko da 2023 urte
hasieran. Horrela, prototipo formatuan dagoen bitartean, Guneak izaera bizia eta
malgua izango du, moldaketak egin eta partaide, herri eta udalaren beharrizanetara

erarik onenean egokitzeko.

Prozesuan parte hartu duten norbanako eta eragileez gain, beste partaide batzuk
erakartzeko xedea izango du. Uneoro Gune anitza, herritarra eta irisgarria izateko

baldintzak jarriko dira.

Gardentasunaren printzipioa aplikatuko da Gunearen eraketa, komunikazio eta
erabakitze momentuetan. Herritar orok izango du Gunean gertatzen denaren berri
izateko eskubidea eta Guneko arduradunek horrela bermatuko dute.

Horrela, atal honetan Lemoako Berdintasunerako Herritarren Gunearen araudia sortzeko

erabilgarriak diren kontzeptuak definitzen dira.

2. ARAUDIA SORTZEKO GUNEAREN EZAUGARRIAK

Prozesuan zehar Lemoako Berdintasunerako Gunearen araudia sortu eta Gunea bera

martxan jartzeko ondorengo kontzeptuak definitu dira:
1. lzaera eta helburuak

Funtzioak

Osaera

Eginkizunak

Funtzionamendua

Erabakiak hartzea

N o w oA ow N

Komunikazioa

1. IZAERA ETA HELBURUAK

Lemoako Berdintasunerako Herritarren Gunea parte-hartzean oinarritutako Udal

adminiztrazioaren organo osagarria, aholkularia eta ez-loteslea da.

Gunearen helburu nagusiak herriko jarduera sozial, kultural, politiko eta ekonomikoan
pertsona guztien arteko berdintasuna sustatzeko aholku ematea, proposamenak sortzea

eta berdintasunerako gaien koordinaziorako espazio izatea dira.

2. FUNTZIOAK

Lemoako Berdintasunerako Herritarren Gunearen funtzioak ondorengoak dira:
» Udalerriko Berdintasun Planaren jarraipena egin eta honen garapena bermatzea.
« Berdintasun politikei jarraipena egin eta horiei ekarpenak egitea.

» Udal-arlo guztietako politiketan aholkua ematea, pertsona guztien (aniztasun

osoan) arteko berdintasun osoa lortzeko helburuz.

« Udalaren eta pertsona guztien arteko aukera-berdintasunaren alde lan egin nahi

duten pertsonen eta eragile sozialen arteko koordinazioa erraztea.

* Berdintasunarekin lotutako gaien inguruan hausnarketa, lanketa eta proposamen

berriak egitea.

* Norbanakoek edo taldeek, Guneko kide izan edo ez, egiten dituzten gomendioak,

proposamenak edo salaketak jaso, Gunean landu eta bideratzea.

« Udalerriko errealitatea kontuan hartuta, aukera-berdintasunaren alde lan egiten

duten herriko eragileen eta pertsonen parte hartzea sustatzea.

3. OSAERA

« Lemoako Berdintasunerako Herritarren Gunean, eskubide osoz, ondoko kideek parte

hartu ahal izango dute:

Berdintasun arloaren ardura duen zinegotziak.
Berdintasun arloko teknikariak.

Berdintasun arloan eta emakumeen ahalduntzean jarduerak sustatzen edota

egiten dituzten irabazi-asmorik gabeko emakume-erakundeak.

Berdintasunaren alde jarduerak sustatzen edota egiten dituzten irabazi-
asmorik gabeko elkarteak. Kasu honetan, ahal den neurrian, emakumeak

izango dira Gunera joango direnak.

Parte hartzeko interesa duten banakako pentsonak, berdintasunaren inguruan
sentsibilitate berezia dutenak eta/edo gaiarekin erlazionatutako jakintza

dutenak.

* Lehendakaria Berdintasun arloaren ardura duen zinegotzia izango da eta idazkaria

Berdintasun Arloko teknikaria. Gainontzeko kideak bokalak izango dira.

« Guneko kide izateko ezinbestekoa izango da bertan modu iraunkorrean eta ohikoan

parte hartzeko konpromisoa hartzea. Gutxienez %75eko partaidetza izateko

konpromisoa hartu beharko da.

* Prozesu parte hartzailean herriko eragile batzuen garrantzia azpimarratu da Guneko

kide izateko:

Zaplast, Lemoako talde feminista.

Peto Morea, Institutuko ikasleen talde feminista.
Jai Batzordea.

Gazte Asanblada.

Eskola.

Guraso Elkartea.



4.

* Jubilatuen elkartea.
* Kirol eta aisi elkarteak.
* Osasun zentroa.
Eragile batzuen baiezkoa jaso den arren, Udaletik beste eragileen presentzia

bermatzeko ahalegina egingo da.

GUNEAN SARTU EDO KIDE IZATEARI UZTEA

Gunean sartzea:

Elkarteek Gunean parte hartzeko eskaera egin beharko dute.
Norbanakoek (pertsona fisikoek) parte hartzeko eskaera egin beharko dute.

Elkarteek zein norbanakoek, 3. puntuko irizpideak bete beharko dituzte.

Guneko kide izateari uztea:

5.

e Partaideak hala eskatzen badu.
* Elkartea desegiten bada.
¢« Guneko kideen ustez funtzio edo eginkizunak betetzen ez badira.

+ Deialdiko ohiko batzarretara behin eta berriz ez joateagatik, urteko %75eko

parte hartzea baino gutxiagokoa izatea.

* Guneko partaide gehienen iritziz, beste partaideekiko errespetu falta edo
jarrera ez egokiak izateagatik.

EGINKIZUNAK

Lehendakariaren eginkizunak:

Guneko ordezkari izatea udalerrian.
Guneko batzarrak deitzea eta hauen buru izatea.
Guneko batzarretarako edukiak prestatzea.

Gunearen helburuak betetzen direla eta Gunearen jarduerak berak indarrean

dagoen legeria betetzen duela egiaztatzea.

Berdintasunaren arloan udalak egiten dituen ekimenen berri Guneko kideei

ematea.

Guneko proposamen eta erabakiak udalbatzan aurkeztea.

¢ Guneko kideei alta edo baja ematea, Kontseiluak proposatu duelako edo hala

erabaki duelako.

Idazkariaren eginkizunak:
* Gunearen kudeaketa administratiboaren eta teknikoaren ardura izatea.
* Guneko batzarretako deialdiak egitea.
« Guneko batzarretarako edukiak eta baliabideak prestatzea.
* Batzarretan landuko denaren inguruko beharrezko informazioa aurretiaz bidaltzea.
« Guneko batzarrak dinamizatzea, akta jasotzea eta hau Guneko kideei helaraztea.

e Gunearen helburuak betetzen direla eta Gunearen jarduerak berak indarrean

dagoen legeria betetzen duela egiaztatzea.
¢ Gunean gertatutakoaren inguruko urteko txostena prestatzea.

e Hitza izango du, boto eskubiderik gabe.

Bokalen eginkizunak:
¢ Gunearen batzarretara joatea.
* Onartutako plangintzan parte hartzea.

¢« Gunean planteatzen diren gaien inguruan eztabaidatzea, iritzia ematea eta

proposamenak egitea.
« Guneko beste kideak eta hauen ekarpenak errespetatzea.

* Kide berriak sartzea eta kargugabetzea onartzea.

6. FUNTZIONAMENDUA

Maiztasuna

Urtean 3 edo 4 batzar egingo dira:

 Lehenengo batzarra: berdintasun teknikariak urteko programa operatiboa
aurkeztuko du, Guneko kideek barne eta kanpo ekintzak, egutegiak eta
plangintzak ezagutu eta beraien ekarpenak egin ditzaten.
Horrez gain, Gunearen antolaketa, erabakitzea eta partaidetza moduen
inguruko azalpena egingo da, ohiko partaideei arauak gogorarazi eta berriei

hauek azaltzeko.

* Bigarren eta hirugarren batzarrak: bi saio hauetan, azkenengo hilabetearen
nondik norakoak azaltzeaz gain, Herritarren Berdintasunerako Gunearen

urteko proiektuaren lanketa egingo da.

* Laugarren batzarra: urteko ekimenen laburpena eta balorazio orokorra
egingo da. Horrez gain, hurrengo urteko plangintzaren zirriborroa azaldu eta
ekarpenak jasotzeko lanketa egingo da.

Herritarren Berdintasunerako Gunearen urteko proiektua

Urtero Gunearekin harremana duen gai bat aukeratu eta landuko da. Hau,
Lemoako Emakumezkoen eta Gizonezkoen arteko Berdintasunerako II. Udal
Planean jasotako ekintzak edo helburuak lortzeko gaia izan daiteke edota
herritarrek proposatutako besteren bat (berdintasunarekin eta Lemoarekin

zerikusia duen heinean).

Lehenengo urtean, Lemoako herritarrentzako berdintasun protokoloa landuko
da.

Batzarren iraupena eta egitura

Aurretik aipatu bezala berdintasun teknikaria izango da saioen dinamizatzailea eta

akta jasotzen duena. Saioek ondoko egitura izango dute:
Iraupena: 120’ (minutu).
Edukiak:
10’: Ondo etorria, sarrera eta saioaren azalpena.
30’: Orain artekoen laburpena.
20’: Partaideen ekarpenak jasotzeko dinamika.

45’: Batzarraren araberako lanketa:
- Urteko plangintzarena.
- Herritarren Berdintasunerako Gunearen urteko proiektuarena.

- Urte bukaerako balorazioa eta hurrengo pausoak definitzearena.

15’: Saioaren itxiera eta hurrengo pausoak zehaztea.

Lekua

Guneak ez du leku finkorik izango. Herriko udal instalazioetan garatuko dira saioak.
Batzarra garatzeko beharrezko baliabideen arabera espazio bat edo beste hobetsiko
da.

Erabakiak hartzea

« Erabakiak aho batez hartuko dira. Hala ezin denean gehiengo sinplearen bidez
egingo da. Bozketa egiterakoan berdinketa egonez gero, lehendakariak kalitateko
botoa izango du.

« Guneko kide bakoitzak boto bakarra izango du.

* Gunean parte hartzen duten elkarte eta erakundeek bozka eskubidea izango duen

ordezkari bat izendatuko dute.

* Talde feministen kasuan ordezkari bat baino gehiago aukeratu ahal izango dute.

Gehienez 4 ordezkari talde bakoitzeko.

e Batzarrak egin eta erabakiak hartu ahal izateko, Lehendakariak eta Idazkariak
derrigorrez egon behar dute. Horrez gain, Gunea eratzen duten kideen erdia gehi
batek egon behar dute.

Deialdia

* 5. puntuan aipatzen den moduan batzarren deialdiak Lehendakariak egingo ditu,

ohikoak zein ez ohikoak izan.

« Batzarretako deialdiak, gutxienez 7 egun lehenago egingo dira.

Ez-ohiko batzarrak

* Ohiko batzarrez gain, ez-ohiko batzarrak deitu ahal izango dira. Hauek

Lehendakariak edo Guneko kideek eskatu ahal izango dituzte.

Akta
« Batzar bakoitzaren akta jasoko da gutxienez ondorengo informazioarekin:

Partaideen izenak.
Hasiera eta amaiera ordua eta lekua.
Landutako gaiak eta hartutako erabakiak.

Bozketen emaitzak, egiten diren kasuetan.

* Akta, mezu elektronikoaren bidez (edo beste komunikazio bideen bitartez hala
badagokio) bidaliko zaie Guneko kide guztiei. Hauek bide berdinetik adieraziko dute

testuarekiko adostasuna edo desadostasuna, onartua izan dadin.

* Elkarteetako ordezkarien ardura izango da Gunean lantzen diren gaien berri bere

elkarteei ematea.

7. KOMUNIKAZIOA

Lemoako Herritarren Berdintasunerako Gunearen funtzionamendu onerako komunikazio
bide desberdinak erabiliko dira.

Lehenik eta behin, Udaleko webgunean Berdintasunerako Herritarren Gunea deituriko
atal bereizi bat sortuko da, espazioan lantzen den informazioa (aktak, edukiak, etb.)
bertan eskegi eta eskuragarri egon dadin.

Bigarrenez, Lemoako Berdintasunerako Herritarren Gunerako erabiliko den email bat
sortuko da. Honen helburua nagusiak bi dira: alde batetik herritarrei zalantzak argitzeko
eta ekarpenak egiteko bidea erraztea, eta bestetik Gunera bideratutako zalantza edo
iritziak leku berean jaso eta kudeatzea.

Azkenik, Whatsapp telefono baten bidez, difusio talde bat sortu da, berdintasun arloko

gaiak eta gehienbat Gunean landutakoaren inguruko informazioa helarazteko.

Komunikazio bide hauek aintzat hartuta eta partaidetza espazioak duen izaera kontuan

izanda, komunikazioa hiru mailatan landuko da:
®* Guneko komunikazioa.
* Udalarekin komunikazioa.

* Herrirako komunikazioa.

Guneko komunikazioa

Komunikazio operatiboa izango da. Guneko partaidei informazioa bidali edo hauek

berdintasun teknikariarekin harremanetan jartzeko bidea izango da.

Bileren data eta orduak zehazteko, bilera ondorengo aktak helarazteko edota
aldaketaren bat dagoela adierazteko mezu elektronikoa helarazioko zaie partaideei. Era
berean partaideek ere idatzi ahal izango dute beraien ekarpenak egiteko edota iritziak

emateko.

Udalarekin komunikazioa

Herritarren Berdintasunerako Gunean gertatzen dena Udaleko ordezkari eta teknikariei
helaraziko zaie. Berdintasun zinegotzia, berdintasun teknikariaren laguntzaz izango da

komunikazio bide honen arduraduna.

Horrez gain, udal ordezkari eta langileei webguneko atal berriaren eta bertan aurkituko

duten edukiaren berri emango zaie.

Herrirako komunikazioa

Herritar orok izango du Gunean gertatzen denaren inguruko informazioa jasotzeko

eskubidea. Horretarako hasieran aipatutako webguneko atala sortuko da.

Atal honetan eduki berria sortzen denean Udalak egun erabiltzen dituen komunikazio
bideak (Instagram, Twitter, UdaLemoa aldizkaria, mailing, etb.) erabiliko ditu honen berri
emateko. Udalak martxan duen komunikazio planean Gunearen batzarren datak eta
bertan lantzen diren edukien berri emateko informazio momentuak txertatuko ditu.

Partaide berriak erakartzeko helburuarekin, herritarrak erakartzeko komunikazio
kanpaina txikiak sortuko dira, argi azalduz Gunean parte hartzeko baldintzak, landuko
diren edukiak eta honek dituen helburua.

